
mon Baptefme. Il s’en alla de ce pas trouuer le Pere
qui 1’auoit baptifé, pour luy demander ce qu’il feroit
a fon cceur qui vouloit eftre mefchant. Le Pere fut
bien edifié de fa bonté. Dieu beniffe tous ceux qui
par leurs prieres, ou par leurs fecours, font tomber la
pluye du Ciel fur cette nouuelle vigne, en verité elle
porte de bons fruits.

Vn ijeune Sauuage marié depuis peu de temps, fe
fentit t€té de quitter fa femme, & cette penfée le
iette dans vne profonde triftefle. Le Diable luy
reprefente le plaifir qu’il y a de changer vne femme
qu'on hait, en vne autre qu'on aime. Son bon Ange
luy fait voir que la contrainte qu’on fe fait dans les
temps, eft recompenfée d’vn bonheur eternel. Il fe
fouuient de la parole qu’il a donnée a Dieu & a fon
époufe, il veut eftre fidele, & neantmoins il fe fent
porté a I’infidelité; il s’en va trouuer fon Directeur,
& le prie de chercher quelque remede 2 fa tentation,
qu’il eftime eftre vn grand peché. Le Pere le mene
deuant le Saincét Sacrement, le fait prier Dieu, il
demande qu'on l’entende en Confeffion. Les groffes
larmes luy tombent des yeux. La fimple penfée de
changer [27] de femme luy paroift vn fi grand crime,
qu’il prie qu’on I'enuoye en prifon, & qu'on le mette
en vne bafle fofle, ou qu'on le face publiquement
fuftiger. Se voyant éconduit de fa demande, il {e
gliffie dans vne chambre proche de la Chappelle, &
auec vne corde qu’il rencontre, il fe frappe fi rude-
ment par tout le corps, que le bruit en vint iufques
aux oreilles du Pere: il accourt, & luy defend vne fi
rude penitence. Le Diable qui n’aime point I'efprit
de mortification le quitta bien toft, & fa tentation
s’éuanoiiyt.

Nous auons toufiours creu que les mariages des



